
Рахманова Дилфуза Абдибаннаевна
Наманган давлат университети
2-босқич магистранти
Аннотация. Мақола бадиий гимнастика билан шуғулланувчи 3-7 ёшли болалар
тана тузилишининг хусусиятлари ва қоматидаги нуқсонларларини олдини олиш, ҳамда
даволаш имкониятларига бағишланган.
Калит сўзлар. Бадиий гимнастика, болалар тана тузилиши, қомат нуқсонлари,
сколиоз, гимнастик машқлар комплекси.
ПРЕДЕЛЫ ПРОФИЛАКТИКИ ДЕФЕКТОВ ОСАНКИ ДЕТЕЙ 3-7 ЛЕТ
ЗАНИМАЮЩИЕСЯ ХУДОЖЕСТВЕННОЙ ГИМНАСТИКОЙ

Аннотация. Статья посвящена пределам профилактику и лечение дефектов
осанки и особенностей строения организма детей 3-7 летного возраста занимающейся
художественной гимнастикой.
Ключевые слова. Художественная гимнастика, строение организма детей,
дефекты осанки, сколиоз, комплекс гимнастические упражнение.

POSSIBILITIES OF OVERCOMING UNDER DEFECTS OF BODY STRUCTURES 3-7
YEAR CHILDREN WHO TRAIN WITH RYTMIC GYMNASTICS
Boltaboyev Saydullo Abdullayevich C.M. S., associate professor, department of
sports Namangan State University
Rahmanova Dilfuza Abdibannayevna master’s degree 2 year student
of Namangan State University
Abstract: This article is devoted to possibilities of pretending defects in bodies and
body structures who train with rhythmic gymnastics 3-7 year children.
Key words: rhythmic gymnastics, body structure, body defects, scoliosis, complex
gymnastic exercises.
Кириш. Ҳозирги кунда юртимиз аҳолисини соғлигини мустаҳкамлаш, соғлом
ва баркамол авлодни вояга етказиш давлат сиёсатининг устувор йўналишларидан
биридир. Республикамизда ҳар қандай соха вакиллари зиммасига соғлом авлодни
тарбиялаш чора-тадбирлари юклатилган десак муболаға бўлмайди. Саломатлик
инсоннинг энг катта бойлигидир. Саломатликка хилма-хил таърифлар берилган
бўлиб, энг аввало фарзанд туғилгандан бошлаб кейинчалик уларни таълим
муассасаларида кечадиган жараёнларда нафақат ота-оналарининг балки мураббийўқитувчиларининг ҳам ўрни каттадир. Мавзу шунинг учун ҳам долзарбдирки,
хозирги кунда болаларни соғлом ва бақувват қилиб тарбиялашда шунингдек, юқори
спорт натижаларига эришишда турли хилдаги соғломлаштирувчи тадбирларни
олиб бориш, инсоннинг қадди-қомати бузилишларига ва уларни даволашга ижобий
таъсир кўрсатувчи гимнастик машқлар орқали болаларда сколиоз асоратларини
олдини олиш муҳимдир.
Шундай қилиб тадқиқот ишининг мақсади 3-7 ёшли болалар тана
тузилишининг хусусиятлари ва қоматидаги нуқсонларларни ўрганиб, уларни
олдини олиш, ҳамда даволаш имкониятларини излаб топиб, илмий асослашдан
иборатдир.
Материал ва услублар: Мазкур тадқиқотнинг манбалари бўлиб: мавзу
бўйича адабиётлар шарҳлари, ахборот воситалари маълумотлари ва услубий
хужжатлардир. Мавзу бўйича тадқиқотлар жараёнида қуйидаги услублардан
фойдаланилган: библиографик (адабиётлар) ва ретроспектив (тарихий манбалар)
тахлили, назарий умумлаштириш ва таққослаш, тизимли ва комплекс ёндашиш
усулларидан фойдаланилган. Тадқиқот юзасидан ахборот манбалари тарихий ва
замонавий маълумотларни таққослаш асосий усул бўлиб саналади
Натижалар ва улар тахлили: Олинган маълумотларнинг кўрсатишича,
юқори спорт натижаларига эришишга қаратилган гимнастикани ўғил болалар ва
қиз болаларнинг замонавий тайёргарлик тизими қоидаси бўйича мактабгача
таълим ёшиданоқ бошланадиган машғулотларни тизимлаштиришни назарда
тутади.
Ёш гимнастикачиларни узоқ вақт кузатиш натижаларини шуни кўрсатдики
тана тузилишининг хусусиятлари, қоматидаги нуқсонлар ва жисмоний

ривожланишининг асосий кўрсаткичлари, хусусан, тана узунлиги ва оғирлиги
башоратли эканлиги аниқланди. Ташқи аломатларнинг мавжудлиги яъни
фенотиплар йиғиндиси 7 ёшданоқ спортчи тана тузилишини башорат қилиш учун
имконият яратади.
Тадқиқот натижаларининг кўрсатишича, бошқа спорт турлари билан
шуғулланувчи ёки умуман спорт билан шуғулланмайдиган тенгдош болалардан
фарқли ўлароқ гимнастикачи ўғил болалар учун ретардация (ривожланишнинг
секинлашиши), яъни жинсий етилиш 2-3 йилга орқада қолиш билан тавсифланар
экан.
Ҳозирги пайтда антропология, педагогика ва педиатрияда 4-7 ёш биринчи
болалар ёш даври сифатида кўрилади, 5-7 ёш болаларда эса “чўзилиш”нинг
биринчи даври якунланади ва “тўлиш” даври бошланади. Тана узунлигининг
ўсиши секинлашади ва вазн орта бошлайди. Суяк тизимларида жадал ривожланиш
жараёнлари содир бўлади. Бу даврда скелетнинг, яъни 206 та суякларнинг деярли
ҳар бири нафақат ўлчам ёки шакл жиҳатдан балки ички тузилиши бўйича ҳам
мунтазам ўзгаришлар босқичида бўлади. Умуртқанинг шаклланиши тугайди. Лекин
катта мактаб ёшигача умуртқа поғонаси айниқса, кўкрак сохасида ҳали унча
мустаҳкам, барқарор бўлмайди.
Бизнинг фикримизча барча таълим муассасалари жисмоний тарбия
дарсларида ўқувчиларнинг умуртқа поғонасининг қийшайиши, хусусан сколиозга
чалинган болаларни даволаш ва олдини олишга эътибор қаратишлари керак
бўлади. Шу мақсадда сколиозни олдини олиш ва даволашда махсус машқлар
дастурини ишлаб чиқишни, ҳамда ишлаб чиқилган дастур асосида сколиозни
олдини олиш ва даволашда кенг қўллашни кўзда тутилади.
Сколиоз – умуртқа поғонасининг ён томонга қийшайиши. Сколиознинг
прогрессив ривожланиш турларида консерватив даволаниш махсуслаштирилган
стационарларда, мактаб интернатларда ўтказилади. Бундай мактаб-интернатларда
даволаш гимнастикаси кун тартибида асосий ўрин эгаллайди: эрталабки гигиеник
гимнастика коррекцияга қаратилган, ҳар бир дарсда жисмоний машқли
танаффуслар, кейин даволаш гимнастикаси дарслари (кун ора 45 дақиқадан), колган
кунлари сузиш, спорт ўйинларининг элементлари ва жисмоний тарбия дарсларида
умумривожлантирувчи машқлар қўлланилади.
Сколиоз уч хил: чап томонлама, ўнг томонлама, S – симон бўлиб, умуртқа
поғонасининг қийшайишига қараб 4 даражаси фарқланади:
Сколиознинг 1-даражаси бироз қийшайиши билан характерланади, тик
турган ҳолда мушакларнинг таранглашишида умуртқа поғонаси ростланади. Бунда
умуртқа поғонасининг қийшайиши 1-100.
Сколиознинг 2-даражаси умуртқа поғонасининг қийшайиши 11-250 бўлиб, қўл
бармоқларини бирлаштириб, бошнинг энса сохасига қўйиб, умуртқа олди
мушаклари таранглашганда умуртқа поғонаси ростланади.
Сколиознинг 3-даражасида умуртқа поғонасининг қийшайиши 26-500 бўлиб
ташқи кўринишда беморнинг елкалари ва кураклари ҳар хил сатҳда туради, бел
билан қўл орасидаги учбурчакли томонларининг симметриклиги йўқ. Лекин

турникка осилганда
умуртқа олди мушаклари тарнглашиб, тос-сон камари
оғирлиги умуртқа поғонасини ростлайди.
Сколиознинг 4-даражасида умуртқа поғонасининг қийшайиши 510 ва ундан
юқори бўлиб, ҳеч қандай вазиятда умуртқа ростланмайди.
Сколиознинг 1-даражасида даволаш жисмоний тарбияси машқлари ўзининг
принциплари бўйича бажарилади. Ҳар хил вазиятларда (ётган, ўтирган, тик турган)
умумривожлантирувчи ва кучли мушак корсетини келтирувчи машқлар
қўлланилади. Машғулот вақтида кўп вақт қоматнинг ривожланишига ажратилади.
Нафас машқлари ва координация функциясини келтирувчи, шакллантирувчи
машқлар қўлланилади. Асосан, симметрик машқлар берилади. Машғулотлар
поликлиникаларда ёки умуртқа поғонасининг ҳар хил нуқсонларига учраган
болалар билан бирга махсус тиббий гуруҳда коррекцияловчи гимнастикаси билан
ўтказилади. Бир йил давомида ҳар ҳафтада 3 мартадан машғулотлар ўтказилиши
лозим. Бунда организмнинг чиниқишига катта аҳамият берилади.
Тадқиқотимиз натижалари бўйича биз сколиозни олдини олиш ва даволаш
учун бажариладиган гимнастик машқлар комплексини келтирамиз:
1. Оёқ учида туриб, иккала қўлни юқорига кўтариб, бармоқларни бир-бирига
туташтириб тана билан бирга айлантирилади. Машқ дастлаб 2-4 марта, машқ
ўзлаштирилгач 4-6 марта бажарилади.
2. Оёқни елка кенглигида қўйиб, қўлни икки ёнга туширилади, кейин бир қўлни
юқорига кўтариб орқага эгилади, айни вақтда пастга туширилган қўл ҳам орқага
эгилади, қўллар ҳолатини галма-гал ўзгартириб, машқ бир неча марта қайтарилади.
Машқ дастлаб 2-4 марта, машқ ўзлаштирилгач 6-8 марта бажарилади.
3. Оёқни елка кенглигида қўйиб, бир қўлни юқорига кўтариб, тана қарама-қарши
томонга энгаштирилади, иккинчи қўл орқа томонга юборилади. Машқ танани дам у
томонга, дам бу томонга энгаштириб, бир неча марта қайтарилади. Машқ дастлаб 24 марта, машқ ўзлаштирилгач 6-8 марта бажарилади.
4. Чўккалаб қўлга тиралиб турилади, бир қўлни ён томонга чўзиб тана бурилади,
кейин дастлабки ҳолатга қайтилади. Машқ танани дам у томонга, дам бу томонга
буриб, бир неча марта қайтарилади. Машқ дастлаб 2-4 марта, машқ ўзлаштирилгач
6-8 марта бажарилади.
5. Тизза тушиб, қўлни тираб ўтирилади, зулуксимон чўзилиб, икки қўл олдинга
юборилади, кейин тиззага қайтариб келтирилади. Машқ дастлаб 2-4 марта, машқ
ўзлаштирилгач 8-10 марта бажарилади.
6. Чўкка тушиб, қўлга тиралиб, бир қўлни кўтариб унга қарама-қарши томондаги
оёқни орқага чўзилади, кейин дастлабки ҳолатга қайтилади. Оёқ-қўлни ҳолатини
галма-гал ўзгартириб, машқ бир неча марта қайтарилади. Машқ дастлаб 2-4 марта,
машқ ўзлаштирилгач 6-8 марта бажарилади.
7. Икки қўл билан чўзилиб эмаклаш. Машқ дастлаб 1-2 дақиқа, машқ
ўзлаштирилгач 3-4 дақиқа бажарилади.
8. Дам ўнг қўл, дам чап қўлни чўзиб айни шу пайтда ўша оёқни йиғиб эмаклаш.
Машқ дастлаб 1-2 дақиқа, машқ ўзлаштирилгач 3-4 дақиқа бажарилади.

9. Юзни умуртқа поғонасининг қийшайган томонига қаратиб қия қилинган
ўриндиққа ўтириб, тана сколиоз бўлган томонга қарама-қарши ён томонга
энгаштирилади. Машқ дастлаб 2-4 марта, машқ ўзлаштирилгач 6-8 марта
бажарилади.
10. Чалқанча ётиб, икки қўл тана бўйлаб чўзилади ва нафас олиш, чиқариш
машқлари бажарилади. Машқ дастлаб 1-2 дақиқа, машқ ўзлаштирилгач 3-4 дақиқа
бажарилади.
Хулоса. Шундай қилиб, олинган тадқиқотими натижалари, 3-7 ёшли болалар
тана тузилишининг хусусиятлари ва қоматидаги нуқсонларларни ўрганиб, уларни
олдини олиш, ҳамда даволаш имкониятлари фақат сколиознинг 1-даражасига
таъаллуқли эканлигини изохлади. Сколиознинг қолган даражаларида ҳам даволаш
жисмоний тарбия машқларини қўллаш мумкинлиги, аммо ундан кутилган
натижалар камлиги аниқланди.
References:

БИРЛИКЛАРНИ ТАДҚИҚ ЭТИШ МУАММОЛАРИ
Қўқон давлат педагогика институти ўзбек тили кафедраси ўқитувчиси
Д.Ш.Рахматуллаева
Аннотация. Мазкур мақолада ўзбек тилидаги “илм-маърифат” семемали
лексемалар, уларнинг ички мазмуний гуруҳлари, ҳар қайси лексеманинг умумий ва фарқли
хусусиятлари ҳақида сўз юритилади.

ПРОБЛЕМЫ ИССЛЕДОВАНИЯ СЛОВАРНЫХ ЕДИНИЦ С СЕМЕМОЙ
«НАУКА-ПРОСВЕЩЕНИЯ» В УЗБЕКСКОМ ЯЗЫКЕ
Аннотация. В данной статье рассмотрены лексемы с семемой “просвещения” в
узбекском языке, их внутренные семантические группы, общие и отличительные
особенности каждой лексемы.
Ключивые слова: просвещение, культура, наука, образование, лексема, семема,

